Amirka Ta Yi Tir Kai Harin Kungiyar Boko
Haram A Gumsuri

Kasar Amirka ta yi Allah-wadai da kakkausan harshe game da harin da aka kai, a
Kauyen Gumsuri, inda aka bayar da rahoton ana tuhumar Kungiyar Boko Haram, a
ranar 14 ga watan Disamba. Majiyar Sojojin Nijeriya ta tabbatar da an kashe,
aKalla mutane 16, ciki har da limamin Kauyen.

Muna sane da rahotannin dake fitowa daga bakunan wadanda suka yi Kaura daga
yankin da ake tuhumar Kungiyar ta Boko Haram ta kai hari, inda ta sace fiye da
mata da yara 100, ta kuma kashe mutane 35, a harin na ranar Lahadi, a wannan
Kauyen, na Kayau, dake arewa maso gabashin Nijeriya, amma, ba za mu iya
tabbatar da irin abinda ya faru ba.

Mun Kyamaci irin wannan tashin hankali, wanda ke ci gaba da daukar rayukan
jama’ar Nijeriya, kuma muna miKa ta’azziyarmu ga wadanda suka yi rashi da
iyalansu.

Kungiyar Boko Haram ba ta tausayin ran bil adama. A wannan shekara, kadai, ta
hallaka dubban bayin Allah, a munanan hare-hare kan makarantu da mujami’ai, da
masallatai, abinda ya haifar da raba dubban daruruwan jama’ar Nijeriya da
mubhallinsu.

A shirye muke da mu taimaka wa Nijeriya, wajen magance irin wadannan hare-
haren da Kungiyoyin ta’addanci ke yi, da kuma KoKarinta, na ganowa da kuma
kubuto wadannan ‘yan matan, na garin Chibok, da aka sace, da ma sauransu.



